
ᑮᓇᐅᔭᓄᑦ ᐊᑐᖅᑕᐅᓂᐊᖅᑐᓄᑦ ᐃᓚᒋᐊᕈᑏᑦ (ᐊᐅᓚᑦᓯᔾᔪᑎᓄᑦ ᐊᒻᒪᓗ ᒪᑭᒪᔾᔪᑎᓄᑦ) 
ᐱᖁᔭᖅ, ᓈᓴᐅᑖ 1, 2003-04 
(ᐊᖏᕈᑕᐅᔪᖅ ᓄᕕᐱᕆ 5, 2003) 

 
 

ᐃᒪᐃᒻᒪᑦ ᑲᒥᓯᓇᒥᙶᖅᑐᖅ ᑐᓴᒐᒃᓴᖅ ᑕᑯᒃᓴᐅᓂᖃᕐᒪᑦ ᐊᒻᒪᓗ ᑕᕝᕙᙵᑦ ᑮᓇᐅᔭᓂᒃ 
ᐊᑐᕈᑕᐅᓂᐊᕋᓱᒋᔭᐅᔪᓂᒃ ᑕᑯᒃᓴᐅᓂᖃᕐᒪᑦ ᐃᓚᓕᐅᑎᔭᐅᓯᒪᓪᓗᓂ ᑐᓴᒐᒃᓴᒧᑦ, ᑖᒃᑯᐊ 
ᖃᔅᓯᑐᕋᔭᕐᓂᖏᑦ  ᑎᑎᕋᖅᑕᐅᓯᒪᔪᑦ ᐅᐃᒍᓕᐅᔾᔭᐅᓯᒪᔪᒥᒃ ᑖᔅᓱᒧᖓ ᐱᖁᔭᕐᒧᑦ ᐱᖁᔭᐅᓯᒪᕗᑦ 
ᐊᑭᓕᐅᑕᐅᔪᓐᓇᖁᓪᓗᒋᑦ ᐊᑐᕈᑕᐅᓂᐊᖅᑐᓄᑦ ᓄᓇᕗᑦ ᒐᕙᒪᒃᑯᖏᓐᓄᑦ ᐊᒻᒪᓗ ᐊᓯᖏᓐᓄᑦ 
ᐱᔾᔪᑕᐅᔪᓄᑦ ᐊᒃᑐᐊᓂᖃᖅᑐᓄᑦ ᓄᓇᕗᑦ ᒐᕙᒪᒃᑯᖏᓐᓄᑦ ᐊᑐᕈᑕᐅᓗᑎᒃ ᐊᕐᕌᒍᒧᑦ 
ᑮᓇᐅᔭᓕᕆᓐᓇᐅᔪᒧᑦ ᐃᓱᓕᕝᕕᖃᖅᖢᓂ ᒫᕐᔨ 31, 2004; 
 

ᑕᐃᒪᐃᒻᒪᑦ, ᓄᓇᕗᒻᒧᑦ ᑲᒥᓯᓇᐅᔪᖅ, ᐅᖃᐅᔾᔭᐅᓪᓗᓂ ᐊᖏᕈᑕᐅᓪᓗᓂᓗ 
ᒪᓕᒐᓕᐅᖅᑎᓄᑦ, ᐊᑐᓕᖅᑎᑦᑎᕗᖅ ᐅᑯᓂᖓ: 
 

ᑐᑭᖏᑦ 
1. ᑐᑭᓕᐅᖅᑕᐅᓯᒪᓂᖏᑦ ᑎᑎᕋᖅᓯᒪᔫᑉ ᐃᓚᖓᓂᑦ 1-ᒥᑦ ᑕᕝᕙᓂ ᑮᓇᐅᔭᓕᕆᓂᕐᒧᑦ 
ᐊᐅᓚᑕᐅᔾᔪᑎᖏᓐᓄᑦ ᐱᖁᔭᕐᒥᑦ ᐊᑐᕈᑕᐅᕗᖅ ᑖᔅᓱᒧᖓ ᐱᖁᔭᕐᒧᑦ. 
 
ᐊᑐᕈᑕᐅᓂᖓ 
2. ᑖᓐᓇ ᐱᖁᔭᖅ ᐊᑐᕈᑕᐅᕗᖅ ᑮᓇᐅᔭᓕᕆᓐᓇᐅᔫᑉ ᐊᕐᕌᒍᖓᓄᑦ ᐃᓱᓕᕝᕕᖃᖅᖢᓂ ᒫᕐᔨ 
31, 2004-ᒧᑦ. 
 
ᑮᓇᐅᔭᓄᑦ ᐊᑐᕈᑕᐅᓂᐊᖅᑐᓄᑦ ᐃᓚᒋᐊᕈᑎᒃᓴᑦ 
3. ᐃᓚᓕᐅᔾᔭᐅᓯᒪᓂᐊᕐᓗᓂ ᖃᔅᓯᑐᕋᔭᕐᓂᖏᓐᓄᑦ ᐱᔪᓐᓇᖅᑎᑕᐅᓯᒪᔪᓂᒃ ᑖᒃᑯᓇᓂ ᑮᓇᐅᔭᑦ 
ᐊᑐᖅᑕᐅᓂᐊᕐᓂᖏᓐᓄᑦ ᐱᖁᔭᕐᒥᑦ, 2003-04, ᑮᓇᐅᔭᑦ ᐊᑭᓕᐅᑕᐅᓇᔭᖅᑐᒃᓴᐅᒋᕗᑦ 
ᑕᕝᕙᙶᕐᓗᑎᒃ ᑲᑎᑕᐅᓯᒪᔪᓂᒃ ᑮᓇᐅᔾᔭᒃᓴᕐᕕᒋᔭᐅᔪᑦ ᑮᓇᐅᔭᖁᑎᖏᓐᓂᒃ, ᒪᓕᒍᑎᖃᕐᓗᑎᒃ 
ᑮᓇᐅᔭᓕᕆᓂᕐᒧᑦ ᐊᐅᓚᑕᐅᔾᔪᑎᖏᓐᓄᑦ ᐱᖁᔭᕐᒥᒃ, ᖃᔅᓯᑐᕋᔭᕐᓂᖏᓐᓄᑦ ᐋᖅᑭᒃᑕᐅᓯᒪᔪᑦ 
ᑕᑯᒃᓴᐅᕗᑦ ᑕᕝᕙᓂ ᑭᓇᐅᔭᓄᑦ ᐊᑐᕈᑕᐅᓂᐊᖅᑐᓄᑦ ᐃᓚᒋᐊᕈᑎᒃᓴᓂᑦ ᑖᒃᑯᓄᖓ ᑭᒃᑯᓐᓄᑦ 
ᑐᕌᖓᓂᖏᓐᓄᑦ ᑎᑎᕋᖅᓯᒪᔪᓂᒃ ᐅᐃᒍᓕᐅᔾᔭᐅᓯᒪᔪᒥ. 
 
ᑮᓇᐅᔭᓄᑦ ᐊᑐᕈᑕᐅᓂᐊᖅᑐᓄᑦ ᐱᔾᔪᑕᐅᓂᖏᑦ 
4. ᖃᔅᓯᑐᕋᔭᕐᓂᖏᑦ ᐋᖅᑭᒃᑕᐅᓯᒪᔪᑦ ᑮᓇᐅᔭᓄᑦ ᐊᑐᕈᑕᐅᓂᐊᖅᑐᓄᑦ ᐃᓚᒋᐊᕈᑎᒃᓴᓄᑦ 
ᑎᑎᕋᖅᑕᐅᓯᒪᔪᑦ ᑭᒃᑯᓐᓄᑦ ᑐᕌᖓᓂᖏᓐᓂᒃ ᑕᕝᕙᓂ ᑎᑎᕋᖅᓯᒪᓂᖏᓐᓂᒃ ᐅᐃᒍᓕᐅᔾᔭᐅᓯᒪᔪᒥᒃ 
ᐊᑭᓕᐅᑕᐅᒋᐊᖃᖅᐳᑦ ᑕᒪᒃᑯᓄᖓᑐᐊᖅ ᐊᑭᓕᐅᑎᒋᒋᐊᖃᖅᑕᖏᓐᓄᑦ ᓄᓇᕗᑦ ᒐᕙᒪᒃᑯᖏᑦᑕ 
ᐊᑭᓕᖅᓱᕆᐊᖃᖅᑕᖏᓐᓂᒃ ᐊᒻᒪᓗ ᐊᓯᖏᓐᓄᑦ ᐱᔾᔪᑕᐅᔪᓄᑦ ᐊᒃᑐᐊᓂᖃᖅᑐᓄᑦ ᓄᓇᕗᑦ 
ᒐᕙᒪᒃᑯᖏᓐᓄᑦ, ᒪᓕᒍᑎᖃᕐᓗᑎᒃ ᑖᔅᓱᒥᖓ ᑎᑎᕋᖅᑕᐅᓯᒪᔪᓂᒃ ᐅᐃᒍᓕᐅᔾᔭᐅᓯᒪᔪᒥᒃ. 

ᐃᓱᓕᓐᓂᖓ ᑮᓇᐅᔭᓄᑦ ᐊᑐᖅᑕᐅᔪᒃᓴᓄᑦ 
5. ᐊᑐᐊᖅᓯᓗᒍ ᑎᑎᕋᖅᓯᒪᔪᑦ ᐃᓚᖏᑦ 36 ᐊᒻᒪᓗ 37 ᑕᕝᕙᓂ ᑮᓇᐅᔭᓕᕆᓂᕐᒧᑦ 
ᐊᐅᓚᑕᐅᔾᔪᑎᖏᓐᓄᑦ ᐱᖁᔭᕐᒥᑦ, ᐱᔪᓐᓇᕐᓂᖃᕈᑕᐅᔪᑦ ᑕᕝᕙᓂ ᐱᖁᔭᕐᒥᑦ 
ᐊᐅᓚᑦᑎᔾᔪᑕᐅᓂᐊᖅᑐᓄᑦ ᐊᑭᓕᐅᑎᖃᕈᓐᓇᕐᓂᕐᒧᑦ ᐱᔾᔪᑕᐅᔪᓄᑦ ᐊᒻᒪᓗ ᖃᔅᓯᑐᕋᔭᕐᓂᖏᓐᓂᒃ 
ᐋᖅᑭᒃᑕᐅᓯᒪᔪᓂᒃ ᑎᑎᕋᖅᑕᐅᓯᒪᔪᑦ ᐅᐃᒍᓕᐅᔾᔭᐅᓯᒪᔪᒥᒃ ᐃᓱᓕᕝᕕᖃᕐᓂᐊᖅᐳᖅ  
ᒫᕐᔨ 31, 2004-ᒥᑦ. 
 
]ᑭᓇᐅᔭᓕᕆᓂᕐᒧᑦ ᑎᑎᕋᖅᑕᐅᕙᓪᓕᐊᓂᖏᑦ 
6. ᖃᔅᓯᑐᕐᓂᖏᑦ ᐊᑭᓕᐅᑕᐅᔪᑦ ᒪᓕᒍᑎᒋᓗᒍ ᐱᔪᓐᓇᕐᓂᖅᑖᕈᑕᐅᓂᖓ ᑕᕝᕙᓂ ᐱᖁᔭᕐᒥᑦ 
ᑎᑎᕋᖅᑕᐅᓯᒪᓂᐊᖅᐳᑦ ᑕᕝᕙᓂ ᒐᕙᒪᒃᑯᑦ ᑮᓇᐅᔭᖁᑎᒋᔭᖏᓐᓂᒃ ᒪᓕᒍᑎᖃᕐᓗᑎᒃ 
ᑎᑎᕋᖅᑕᐅᓯᒪᔪᑦ ᐃᓚᖏᓐᓂᒃ 72 ᐊᒻᒪᓗ 73 ᑕᕝᕙᓂ ᑮᓇᐅᔭᓕᕆᓂᕐᒧᑦ ᐊᐅᓚᑕᐅᔾᔪᑎᖏᓐᓄᑦ 
ᐱᖁᔭᕐᒥᑦ. 
 
ᐊᑐᓕᖅᑎᑕᐅᓂᖓ 
7. ᑖᓐᓇ ᐱᖁᔭᖅ ᐊᑐᓕᖅᑎᑕᐅᓂᕋᖅᑕᐅᓂᐊᖅᐳᖅ ᐊᐃᐱᕆ 1, 2003-ᒥᑦ. 

ᖃᖓ ᓴᖅᑭᓐᓇᔭᕐᓂᖏᑦ 

 
ᑮᓇᐅᔭᑦ ᖃᑦᓯᐅᓂᖏᑦ ᐊᑐᕈᑕᐅᓂᐊᖅᑐᑦ ᑮᓇᐅᔭᓕᕆᓐᓇᐅᑉ  

ᐊᕐᕌᒍᖓᓄᑦ ᐃᓱᓕᕝᕕᖃᕐᓗᓂ ᒫᔾᔨ 31, 2004 
 
 
 
 
 
ᓂᕈᐊᕐᓂᖅ 1: ᐊᐅᓚᑦᓯᔾᔪᑏᑦ ᐊᒻᒪᓗ ᒪᑭᒪᔾᔪᑎᖏᑦ 
 
ᑭᓱᓄᑦ 
ᓈᓴᐅᑖ 

               ᐱᔾᔪᑎᖏᑦ ᖃᑦᓯᐅᓂᖏᑦ 

   
1. ᒪᓕᒐᓕᐅᕐᕕᒃ $   (524,000) 
2. ᐊᐅᓚᑦᓯᔨᕆᔩᑦ ᒐᕙᒪᐅᖃᑎᓕᕆᔩᓪᓗ      (570,000) 
3. ᑮᓇᐅᔭᓕᕆᔩᑦ      (992,000) 
4. ᐃᖅᑲᓇᐃᔭᖅᑎᓕᕆᔨᒃᑯᑦ    (1,361,000) 
5. ᒪᓕᒐᓕᕆᔨᒃᑯᑦ       (218,000) 
6. ᓴᓇᔪᓕᕆᔨᒃᑯᑦ ᐊᒻᒪᓗ ᐱᔨᑦᑎᕋᖅᑎᓕᕆᔨᒃᑯᑦ    (3,331,000) 
7. ᓄᓇᓕᖕᓂ ᒐᕙᒪᓕᕆᓂᖅ ᐊᒻᒪᓗ ᐃᖏᕐᕋᔾᔪᑎᓕᕆᔨᒃᑯᑦ        261,000 
8. ᐃᓕᖅᑯᓯᓕᕆᔨᒃᑯᑦ, ᐅᖃᐅᓯᓕᕆᔨᒃᑯᑦ, ᐃᓐᓇᕐᓂᒃ ᒪᒃᑯᒃᑐᓂᓪᓗ       (271,000) 
9. ᐃᓕᓐᓂᐊᖅᑐᓕᕆᔨᒃᑯᑦ    (3,194,000) 
10. ᐋᓐᓂᐊᕐᓇᓐᖏᑦᑐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ    26,302,000 
11. ᐃᑯᐱᒃᕕᓕᕆᔨᒃᑯᑦ       (796,000) 
12. ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ       (207,000) 
   
 ᑲᑎᓪᓗᒋᑦ ᐊᐅᓚᑦᑎᔾᔪᑏᑦ ᐊᒻᒪᓗ ᒪᑭᒪᔾᔪᑎᖏᑦ: $15,099,000 
   
 ᑲᑎᓪᓗᒋᑦ ᑮᓇᐅᔭᓄᑦ ᐊᑐᕈᑕᐅᓂᐊᖅᑐᓄᑦ ᐃᓚᒋᐊᕈᑎᒃᓴᑦ: $15,099,000 
 


